
Anness: Orizzont 2020 kif jista’ jikkontribwixxi għall-ekonomija ċirkolari?
Ekonomija ċirkolari tirrappreżenta strateġija tal-iżvilupp li ġġib tkabbir ekonomiku mingħajr ma żżid il-konsum tar-riżorsi, tbiddel mill-qiegħ il-katini tal-produzzjoni u d-drawwiet tal-konsum u terġa' tfassal mill-ġdid is-sistemi industrijali fil-livell tas-sistema. Dan tistrieħ fuq l-innovazzjoni, kemm teknoloġika, soċjali kif ukoll organizzattiva. Din teħtieġ portafoll ġdid ta' ħiliet u għarfien kif ukoll strumenti finanzjarji ġodda u l-involvimenti ta' bosta partijiet ikkonċernati. Mil-lat ta' azzjoni, din jappoġġawha t-turija, l-użu min-naħa tas-suq, is-sensibilizzazzjoni, it-tixrid u l-internazzjonalizzazzjoni. 
Mil-lat ta' kontenut, din teħtieġ appoġġ qawwi mill-partijiet ta' Orizzont imsejħa t-Tmexxija Industrijali (il-parti II) u l-Isfidi Soċjetali (il-parti III) Billi l-ekonomija ċirkolari tqis il-potenzjal kollu tal-katina tal-valur, din teħtieġ l-appoġġ ta' kull stadju fil-katina tar-riċerka u tal-innovazzjoni. Għaldaqstant, sa ċertu punt hemm bżonn ukoll il-kontribut tal-partijiet l-oħra ta' Orizzont 2020 li għandhom x'jaqsmu max-Xjenza Eċċellenti (il-parti I), it-Tixrid tal-Eċċellenza u t-Twessigħ tal-Parteċipazzjoni (il-parti IV), ix-Xjenza mas-Soċjetà u għaliha (il-parti V), Azzjoni diretta mhux nukleari taċ-Ċentru Konġunt tar-Riċerka (il-parti IV) u l-Istitut Ewropew tal-Innovazzjoni u t-Teknoloġija (il-parti VII) Il-kontribut tal-bosta partijiet ta' Orizzont 2020 għall-ekonomija ċirkolari hu spjegat hawn taħt. Innota li Orizzont 2020 jappoġġa l-PPP SPIRE u l-BBI JTI u dawn jagħtu kontribut qawwi għall-għanijiet tal-ekonomija ċirkolari.

